
BANDALAG STARFSMANNA RIKIS OG BÆJA
GRETT1SGÖTU 89, 105 REYKJAVÍK 

SÍMi 91 - 626688, FAX 91 - 629106 BSRB
Alþingi 

Erindi nr. Þ U8 / tOW

komudamr 3 / C  19^5

Reykjavík, 2. febrúar 1995

Stjórnarskrárnefnd Alþingis 
Getr Haarde, formaður

Athugascmdir við frumvarp til breytinga á stjórnarskránni.

Stjóm BSRB telur að löngu sé tímabært að taka mannréttindaákvæði stjórnarskrár 
lýðveldisins til endurskoðunar til að tryggja að hún geti gegnt hlutverki sínu sem best. 
Því er ástæða til að fagna samþykkt þmgsályktunartillögu Alþingis í þessa veru á 
lýðveldisafmælinu á Þingvöllum 17. júní s.l. Vel þarf að vanda til sMkrar endurskoðunar 
til að um hana skapist víðtæk sátt. Fyrirliggjandi frumvarp til breytinga á 
stjórnarskránni uppfyllir ekki þau skilyrði. Stjórnarskrá lýðveldisins á að vera þannig úr 
garði gerð að enginn vafi leiki á hvernig beri að túlka hana. Frumvarpinu um breytingar 
á stjórnarskránni er áfátt að þessu leyti og greinargerðin sem fylgir flækir málið enn 
frekar.

Stjóm BSRB telur að á frumvarpinu séu svo alvaríegir hnökrar að samþykkt þess komi 
ekki til greina fyrr en bót hafi verið ráðin á þeim og leitað eftir samfélagslegri sátt um 
þá niðurstöðu, Vill stjórn BSRB einkum benda á eítirfarandi atríði:

Varðandi 3. grein frumvarpsins vill stjórn BSRB að afdráttarlaust sé kveðið á um 
jafnræði karla og kvenna og telur að bæta þurfi við ákvæði um jafnrétti kynjanna á 
öllum sviðum þjóðlífsins og að stjórnvöld grípi til sérstakra aðgerða til að því verði 
náð.

Stjórn BSRB varar alvarlega við samþykkt þrengingarákvæða 11. greinar frumvarpsins 
á þeirri forsendu að þau dragi úr grundvallarréttindum sem eru tryggð í gildandi 
stjórnarskrá. Stjórn BSRB leggur því til að síðasta málsgrein 11. greinar frumvarpsins 
verði felld niður, enda til þess eins fallin að opna leið fyrir skerðingu tjáningarfrelsisins.

í 12. grein frumvarpsins er það nýmæli að finna að beinlínis er kveðið á um rétt manna 
til að standa utan félaga. BSRB lítur svo á að með þessu sé sérstaklega vegið að 
stéttarfélögum í landinu og starfsemi þeirra, og nægir að vísa til mikillar umræðu 
síðustu misserin um neikvætt félagafrelsi. Þrátt fyrir það er hvergi minnst á stéttarfélög 
í greinargerð með frumvarpinu og öll greinargerðin afar loðin og kallar á marga 
túlkunarmöguíeika. BSRB leggst því gegn því að þetta ákvæði verði sett inn í óbreyttri 
gerð. Stjóm BSRB vill að í þessari grein verði kveðið á um rétt launafólks til að gerast 
aðilar að félögum til vemdar réttindum sínum, félagslegum og efnahagslegum.



Niðurlag 13. greinar er illskiljanlegt. Þar þarf að kveða skýrt á um rétt manna til vinnu 
og að vinnurétti sé skipað með lögum og kjarasamningum.

í fyrirliggjandi frumvarpi er ekki að fmna skýr heildarákvæði um vemd allra 
grundvallarmannréttinda eins og þau eru viðurkennd i flöímörgum alþjóðasamningum 
um mannréttindi sem íslendingar eru aðilar að. Úr þessum ágalla verður að bæta. Eins 
verður að tryggja að frumvarpið taki skilmerkilega til þeirra lagalegu skuídbindinga 
sem íslendingar hafa samþykkt í þessum efnum, og má nefna réttarstöðu flóttamanna í 
því sambandi.

í  ljósi þeirra ágalla sem hér hefur verið bent á, og vegna Qölmargra veigamikilla 
athugasemda sem fram hafa komið opinberlega, leggst stjórn BSRB gegn samþykkt 
frumvarpsins í núverandi mynd.

